
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑕᐅᑲᐅᑎᒋᔭᕆᐊᓕᒃ 

ᐃᖃᓗᒃᑑᑦᑎᐊᒥᑦ ᑕᓗᕐᔪᐊᓂᓪᓗ ᐃᓕᓐᓂᐊᕐᕕᑦ 

ᐃᓄᒋᐊᒃᓯᒋᐊᓛᕐᐳᑦ ᕕᕗᐊᕆ 28−ᒥᑦ 
 

ᐃᖃᓗᐃᑦ, ᓄᓇᕗᑦ (ᕕᕗᐊᕆ 25, 2022) − ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᑐᓴᖅᑎᑦᑎᕗᖅ ᕕᕗᐊᕆ 28−ᒥᑦ ᐃᓕᓐᓂᐊᕐᕕᑦ ᐃᖃᓗᒃᑑᑦᑎᐊᓂ 

ᐅᒃᑯᐃᖓᔪᓐᓇᓛᓕᕐᒪᑦ 100 ᐳᓴᓐᑎᒥ, ᐊᒻᒪᓗ 50 ᐳᓴᓐᑎ ᐃᓄᒋᐊᒍᓐᓇᕐᑕᖓᓂ ᑕᓗᕐᔪᐊᓂᑦ.  

“ᐊᒥᓲᓂᖏᑦ ᓄᕙᒡᔪᐊᕐᓇᖅ-19−ᖃᕐᑐᑦ ᑕᒪᐃᓐᓂᒃ ᐃᖃᓗᒃᑑᑦᑎᐊᓂ ᑕᓗᕐᔪᐊᓂᓪᓗ 

ᐱᐅᓯᕙᓪᓕᐊᖏᓐᓇᕐᒪᑕ, ᐊᑦᑕᕐᓇᕈᓐᓃᕐᖢᓂᓗ ᐅᒃᑯᐃᕆᐊᒃᓴᖅ ᐃᓕᓐᓂᐊᕐᕖᒃ ᑕᒪᐃᓐᓂᒃ 

ᓄᓇᓕᖕᓂᑦ,” ᐅᖃᖅᑐᖅ ᓘᖅᑖᖅ ᐹᑐᓴᓐ.  

“ᐃᓕᓐᓂᐊᕐᕕᑦ ᐃᖃᓗᒃᑑᑦᑎᐊᓂ ᑕᓗᕐᔪᐊᓂᓪᓗ ᐃᓄᒋᐊᒃᓯᔪᓐᓇᕐᓯᕗᑦ−ᐃᓕᓐᓂᐊᕐᕕᖕᓂᑦ 

ᐃᓕᓐᓂᐊᕐᓗᑎᒃ, ᓂᕆᐅᒃᐳᒍᑦ ᑐᙵᓱᒃᑎᓐᓂᐊᕐᓗᑎᒍ ᐃᓕᓐᓂᐊᕐᑎᕗᑦ ᐅᑎᕐᑎᓪᓗᒋ 

ᐃᓕᓐᓂᐊᕐᕕᖕᒧᑦ ᐊᑲᐅᓈᕐᓂᐊᕐᒪᑕ ᐅᐸᒃᓯᒪᓗᑎᒃ ᐃᓕᓐᓂᐊᕐᓂᖏᓐᓂᑦ ᐃᓚᐅᖃᑕᐅᓗᑎᒃᓗ 

ᐃᓕᓴᐃᔨᓂᑦ ᐃᓕᓐᓂᐊᖃᑎᖏᓐᓂᓪᓗ”, ᐅᖃᖅᑐᖅ ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐹᒥᓚ 

ᖑᓛᔅ. “ᐅᖃᐅᑎᔪᒪᕙᒃᑲ ᐊᖓᔪᖅᑳᕆᔭᑦ ᐃᓕᓐᓂᐊᕐᑎᓪᓗ ᐃᓕᓐᓂᐊᕐᕕᖏᑦ ᒪᓕᖕᒪᑕ 

ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᖕᒧᓪᓗ ᒪᓕᒋᐊᓕᖕᓂᑦ ᐃᓕᓐᓂᐊᕐᑎᑦ ᐅᑎᑦᑎᐊᖁᓪᓗᒋ 

ᐊᔪᕐᓇᖏᓐᓂᓕᒫᖓᓂ.”  

ᑭᓇᑐᐃᓐᓇᖅ ᖃᓂᒪᑲᑕᓕᕈᓂ ᓄᕙᒡᔪᐊᕐᓇᖅ-19−ᒥ− ᑲᒃᑭᓕᑲᑕᒡᓗᓂ, ᖁᐃᖅᓱᑲᑕᒡᓗᓂ, 

ᐃᒡᒋᐊᕐᓗᒡᓗᓂ, ᐆᓇᑲᑕᒡᓗᓂ, ᐅᕝᕙᓘᓐᓃᑦ ᐊᓂᕐᓂᑭᑲᑕᒡᓗᓂ−ᓄᕙᕐᔪᐊᕐᓇᖅ−19 

ᐅᖄᓚᕝᕕᖓᓄᑦ ᐅᖃᓗᒋᐊᖃᖅᐳᖅ 1-888-975-8601−ᒧᑦ 10−ᒥ ᐅᓪᓛᒃᑯᑦ ᐱᒋᐊᕐᓗᓂ 

6−ᒧᐊᕋᓱᖕᓂᖓᓄᑦ ᑲᓇᖕᓇᕐᒥ. ᐅᑕᖅᑭᑯᑖᖃᑦᑕᖅᐳᑦ ᐅᖄᓚᕝᕕᒃᓴᒧᑦ ᐅᖄᓚᓇᓱᒃᑐᑦ, ᐊᑏ 

ᕿᓄᐃᓵᖃᑦᑕᕆᑦᑎ. ᓇᖕᒥᓂᖅ ᐋᓐᓂᐊᕕᓕᐊᖅᑕᐃᓕᒋᑦ. 

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/. 

